
Mapabaxutoje San Pablo
toyaquina Filipos
tomarapijivijavabelia

Pacuenia Pablo toyaquina mapabaxutoje Dioso
pamatacabi naneconitsia ponapona penaneconit-
sivi pejebabiabibota yabara pelivaisi

1 Xané Pabloné, Timoteobeje, Jesucristo papi-
jajivitonénébeje. Pacatoyaquinatsibeje mapabax-
utoje padaxitamé paFilipos tomarapijivimé,
Jesucristo pelivaisi panejumecovénétavanapaevi.
Paancianovimé, paxamé ata padiaconovimeé,
pacatoyaquinatsibeje. 2 Pacatovajétatsibeje
vaxa Diosojavabelia, vajatuxanené Jesucristo-
javabelia ata, papecaitaxutotsoniataenexa
jamatabécuenexanepanaeya panejinavanapaenexa.

Pacuenia Pablo Diosojavabelia tovajéta Jesu-
cristo pelivaisi pejumecovénétsivi yabara pelivaisi

3 Itsa pacanajamatabénapitatsi Diosojavabelia
tavajétsijavata,  jumaitsiné tsabiabi  Dioso-
javabelia: “Xaniavaetsia yavenonabiabame
nijajivi, Filipos tomarapijivi,” jané tsabiabi
Diosojavabelia paxamé yabara. 4 Itsa vajétajé
Diosojavabelia, nexata pacatovajétabiabatsi
jamatabécuenebaréyaya. > Bajarapacuenia
pacatovajétabiabatsi tsipaji Dioso pejumelivaisi,
pexanialivaisi, panejumecovénétsijavaveliacujinae,
paneyavenonabiabame tanamatavenonaejavaxi

yabara. Patsipaebabiabamenua Jesucristo
pelivaisi itsamonaejavabelia. 6 Yapétaniji baja
cajena pacuenia Dioso pacayavenonaejitsia bitso
pexaniajamatabécuene panexainavanapaenexa.
Tsipaji baja Dioso taxuxuaba papecaja-
matabécuene Xxanepanaeyaexanaenexa. Bajarax-
uata panevajénaeyabelia Dioso pacajamatabécuene
Xanepanaeyaexanaponaena copatsinejeva
matapania Jesucristo icatsia pepatsimatacabit-
sicajavabelianexa. 7 Bajarapacuenia paxameé
patacasivanajamatabéxainaejava, netsitax-
anepana. Tsipaji bitso pacaasivatsi. Pamatacabi
naneconitsiaponaponajé penaneconitsivi
pejebabiabibota, panejamatabécueneyavenoname.
Panejamatabécueneyavenonamenua  pamatacabi
nacuaevetsivi pitabarata nenuta Jesucristo
pelivaisi jivi tatsipaebaponaejava yabara.
Nexata bajarapamatacabi jumaitsiné
bajarapamonaejavabelia: “Mara palivaisije,
Jesucristo pelivaisi, pexaniajailivaisi cajena
jivi pecapanepaelivaisinexatsi Diosojavabelia,”
jané nacuaevetsivijavabelia. & Dioso cajena
nejamatabécueneyapétane pacuenia bitso paxamé
pacaasivatsi. Jesucristo neyavenona bitso
patacaasivanexa. 9 Pacatovajétatsi Diosojavabelia
itsamonae ata bitso paneasivatsavanapaenexa
panevajénaeyabelia. Pacatovajétatsinua
paneyapétaenexa Dioso. Pacatovajétatsinua
paneyapétaenexa xua Dioso pacatojitsipa pane-
exanavanapaenexa. 10 Nexata payapétaename
paneitapetsinexa palivaisi bitso xanepana
daxitalivaisivecua, panejumecovénétsinexa
bajarapalivaisi. Nexata bajarapacuenia

pacacaéjépaena  Xaniavaetsia  panejinavana-
paenexa aneconijibia. = Matapania Jesucristo
icatsia pepatsimatacabitsicajavabelianexa,
bajarapacuenia panaevetavanapaename.
11 Nexata e€pexaniajamatabécuene paxainaename
panejamatabééthétojavavetsina Jesucristo
papijajivixaemé. Nexata itsamonae paxamé
yabara jamatabéjumaitsi tsane Diosojavabelia:
“Diosomé, ayaijamatabécuenenémé bitso.
Pexaniacuene  bitso  toexaname  Filipos
tomarapijivi épexaniajamatabécuene pexainaenexa
pejamatabééthétota,” jamatabéjai tsane
itsamonae Diosojavabelia paxamé xaniavaetsia
panetsitajinavanapaexae.

Pacuenia Pablo jumecovénétaponapona Cristo
yabara pelivaisi

12 Tajamonae, payapétaneme rabaja
pajamatabécuene yabara naneconitsia
ponaponajé penaneconitsivi pejebabiabibota.
Jitsipajé paneyapétaenexa mapacueneje.
Majotaje  penaneconitsivi  pejebabiabibota
neeta pexanialivaisi, Jesucristo pelivaisi,
jivi tatsipaebaponaexae. Xané neetsi ata
penaneconitsivi pejebabiabibota, itsiata
apo  yacaranatsicapanepae = pexanialivaisi,
Jesucristo  pelivaisi, peyacaéjépaponaenexa
daxitanacuanéjava. Nexata baja aeconoxae
bajarapalivaisi pevajénaeyabelia yacaéjépapona
daxitanacuanéjava daxitajivi Diosojavabelia peca-
panepaenexatsi. 13 Nacuaevetsiné pijabopijivi,
vajabitsaé, daxita itsamonae ata, neyapétane
majota naneconitsia taponaponaejava

Jesucristo pijajivitonéxaené. 14 Mapatomarataje
ayalbltsaetoxaneto Dioso pEJumecovenetswl itsa
nevénétane tananeconitsiaponaponaejava, naja-
matabécuenesaétavanapa. Diosojavabelia asaéyata
najamatabécuenecopaba peyavenonaenexatsi.
Nexata ajumejunavijibia Dioso pejumelivaisi
tsipaebapona itsamonaejavabelia.

15 Pamonae ajumejunavijibia Dioso
pejumelivaisi tsipaebapona itsamonaejavabelia,
bajarapamonaeyajuvénévi, panecuenecaéba.
Nexata itsamonaejavabelia asaéya tsipae-
bapona Cristo pelivaisi. Bajarapamonae
xané yabara jamatabéjumaitsi: “Pablo
bitso ayaicuenia Dioso pejumelivaisi jivi
nacatsutsipaebapona. Pacuenia bajaraponé
tsipaebapona, matatoxenetsia vaxaitsi
tsipaebaponaenatsi jivi vajanacayaiyataenexa,”
jamatabéjai bajarapamonae. Itsiata itsamonae,
bajarapamonaeyajuvénévi, taneyavenonaenexa,

itsamonaejavabelia tsipaebapona Cristo
pelivaisi bajarapamonae ata Xaniavaetsia
pejumecovénétsinexa. 1617 Jtsamonae

tsipaebapona Cristo pelivaisi pejumetaevitsi
saya peyaiyataenexatsi, pepénaponaenexatsinua.
Bajarapamonae pejamatabééthétovetsina apo
jumecovénétsi ata Cristo, saya jema Cristo
pelivaisi tsipaebapona. Jamatabéjumaitsi:
“Vecae Pablo naneconitsiaponaponae
penaneconitsivi  pejebabiabibota, @ pecovéta
itsajamatabécuene xainaeyaexanaenatsi Cristo
pelivaisi pejumecovénétsivi. Bajarapacuenia
Pablo jamatabécuenebéjaiyaexanaenatsi,”
jamatabéjai bajarapamonae xané yabara.

Itsiata itsamonae Xxaniavaetsia tsipaebapona
Cristo pelivaisi pejumecovénétsixae Cristo.
Bajarapamonae yapétane Dioso tanetocopatsijava
penaneconitsivi pejebabiabibota naneconitsia
taponaponaejavata, tajumaitsijavanexa
nacuaevetsivijavabelia mapacueniaje:  “Jesu-
cristo pelivaisi jivi pecapanepaelivaisinexatsi,
pexaniajailivaisi cajena,” tajaijjavanexa
nacuaevetsivijavabelia, bajarapamonae
yapétane. 18 Majotaje nenaneconitsiaex-
anae  ata, apo natsinajamatabéxainaené.
Itsamonae pejamatabééthétovetsina Cristo
pelivaisi pejumecovénétsixae,  tsipaebapona
jivi pejumecovénétsinexa bajarapalivaisi.
Itsamonae  pijinia  pejamatabééthétovetsina
apo jumecovénétsi ata, itsiata Cristo pelivaisi
tsipaebapona jivi pejumecovénétsinexa
bajarapalivaisi. =~ Bajaraxuata bajarapamonae
ata jivi petsipaebaponaejava yabara, itsiata
sivajamatabécuenebaréyané.

Bitso orijibia tavajénaeyabelia ja-
matabécuenebaréyané tsaponae tsane. 19 Tsipaji
yapétaniji pacuenia panetovajétaponame
Diosojavabelia. Espiritu Santo, poné Jesucristo
itorobica, bajaraponé neyavenonapona.
Bajaraxuata  yapétaniji =~ daxita  pacuenia
netoxanepanaejitsia. Nexata baja pitsapaenajé
tananeconitsia ponaponaejavavecua. 20 Bitso

jitsipajé épexaniacuene taexanaenexa. Apo
jitsipaené taexanaenexa itsacuenejavayo
ata, xua yabara aurané tsipae. Cristo

tajumecovénétsijavaveliacujinae, aeconoxae ata,
ajunavijibia  jitsipajé taexanaenexa Cristo

pejitsipaecuenia daxitamatacabijavabelianexa.
Bajarapacuenia jitsipajé taexanaponaenexa
€bajaraponenexa. Bajaraponé tanetojitsipaecuenia
abaxé taasaetsaponaponaeepato mapanacuataje,
tatépaeepatotanexa ata, jitsipajé taexanaenexa
Xua pejamatabécueneta daxitajivi yaiyataejitsia

Cristo. 21 Tasaétsaponaponaeepato abaxeé
mapanacuataje, Cristo pejitsipaecuenia
toexanaponaponajé. Itsa  pamatacabi

tépaenajé, netoxanepanaejitsia mapanacuata
tasaétsaponaponaejava matatoxenetsia.  Tsipaji
Cristo yajavaponaponaenajé athébétatsia.
22 Tasaétsaponaponaeepato abaxé mapanacuataje,
necaéjépa tatoexanaponaponaenexa  Cristo
tanetojitsipaecuenia. Itsiata apo yapétaené
Xua pepacuene jitsipajé. 23 Itsajavata
bitso jitsipabiabajé tatépaejava taponaenexa
Cristo pijanacuayabetsia. Bajaraxua bitso
netoxanepanaejitsipa. 24 Ttsiata paxameé

panenamatavenoname abaxé taponaponaenexa
mapanacuata, patacayavenonaponapon-

aenexa. 25 Yapétaniji baja cajena abaxé
taponaponaejava paxameénexa. Ponaponaenajé
abaxé patacayavenonaenexa, paneaja-
matabécuenesaénexa panevajénaeyabelia, paneja-
matabécuenebaréyanexanua panejumecovénétsixae
Cristo pelivaisi papecacapanepaenexa
panijaneconivecua. 26 Nexata pamatacabi
Jesucristo  neyavenonaena  penaneconitsivi
pejebabiabibovecua  tapitsapaenexa, pon-
aponaenajé icatsia paxameéjavata. Nexata
jamatabécuenebaréyaya panevajunupaebianame
itsamonaejavabelia pacuenia Jesucristo

neyavenona tapitsapaenexa penaneconitsivi
pejebabiabibovecua.

27 Pajinavanapare xaniavaetsia, pacuenia
pexanialivaisi, Cristo pelivaisi, pacaitoroba.
Nexata itsa pacataenatsi, apo pacatae atatsinua
tsane, itsiata jitsipajé patacavénélivaisitaeponaejava
najamatabécuenejépaeya panecasaétsavanapaejava
Cristo pelivaisi panejumecovénétavanapaejava.
Jitsipajé patacavénélivaisitaejava asaéyata naja-
matabéjépaeya jivi panetsipaebavanapaejava Je-
sucristo pelivaisi jivi pecapanepaelivaisinexatsi.
28 Pétsa pacujunavame pamonae pacaitoya. Dioso
papecayavenonaexae, itsa apo pacujunavimé
tsane itsamonae pacabejiobiaexanae ata,
nexata bajarapamonae jamatabé&jumaitsi tsane:
“Pexaniajailivaisi cajena bajarapamonae
tsipaebapona. Tsipaji Dioso yavenonatsi. Nexata
vaxaitsi bajarapamonae vajabejiobiaexanaexae,
Dioso nacaverebiabiana,” jamatabé&jai tsane.
Yapétaenanua paxameé papecacapanepaejavanexa
Dioso. 29 Cristo pejamatabécueneta pacatocopata
bajaraponé panejumecovénétsinexa. Itsiata
baitsi jane apo pacatocopatsi ébajaraponé
panejumecovénétsinexa. Pacatoyajavacopatanua
baja cajena itsamonae papecabejiobiaex-
anaenexa bajaraponé papijajivixaemé.
30 Pacuenia Cristo pijajivitonéxaené itsamonae
nebejiobiaexanapona, bajara pijinia pacuenia
paxamé ata itsamonae pacabejiobiaexanaena.
Pacuenia baja imata panetaneme itsamonae
tanebejiobiaexanaejava, bajarapacuenia abaxé
tsiteca nebejiobiaexanapona pacuenia baja
paneveénélivaisitaneme.

2

Pacuenia Dioso pejumecovénétsivi itavetatsi
beayaijamatabécuenevi  penataeyaniva yabara
pelivaisi

1 Payapétaneme rabaja mapacueneje.
Jesucristo paneyajavajinavanapaexae, pana-
jamatabécuenesaétame panejumecovénétsijava.
Payapétaneme rabaja. Jesucristo papecaasivaxae,
pacajamatabécuenebabata. Payapétaneme
rabaja Espiritu Santo papecatsijamatabéecaejava
papecayajavaponaponaenexa. Payapétaneme
rabaja Jesucristo papecaitaxutotsonia
taeyabiabijava. 2 Bajaraxuata nexata pacaitoro-
batsi mapacuenia  panejinavanapaenexaje
patacasivabaréyanexa. = Najamatabécuenejépaeya
pajinavanapare. Najamatabécuenejépaeya
namataenetsia panaasivameére tsavanapae. Xua
paexanaejitsiamé Dioso  pejamatabécueneta,
najamatabécuenejépaeya paexanavanapare.
3 Pétsa panatoexaname itsacuenejavayo ata,
Xua épaxaménexa pacatoxanepana. Biji rajane
paexanare xua itsamonaenexa ata toxanepanatsi.
Pétsa paexanamenua itsacuenejavayo ata saya
bepaayaijamatabécuenevimé papecataenexa
itsamonae. Biji rajane beveliajamatabécuenevi
panataeyabiabianame. Itsamonae paxamévecua

ayaijamatabécuenevi pataeyabiabianame.
4 Pétsa panajamatabéxainabiabame  €paxamé
panenatojitsipaecuene. Biji rajane payaja-

vanajamatabéxainabiabianame  itsamonae ata
penatojitsipaecuene.

> Pacuenia Jesucristo jamatabécueneitsi, bajara
pijinia paxamé ata pajamatabécueneitsimére.
6 Pacuenia Dioso jamatabécueneitsi, bajara pijinia
Jesucristo ata jamatabécueneitsi. Itsiata baitsi
jane Jesucristo apo jamatabéjumaitsi: “Jitsipajé
daxitajivi taneyaiyataenexa pacuenia taxa Dioso
yaiyatanetsi,” apo jamatabéjai. 7 Bajaraponé
picani ayaijamatabécuenené. Paxa Dioso
yajavaponapona athébétatsia. Itsiata itsa patsica
mapanacuayabetsicaje, naexana pacuenia
vaxaitsi banaexanatsi mapanacuataje. Nexata
paxa Dioso bepijajivitoné naexana, pacuenia
Dioso itorobatsi pexanaenexa. 8 Bejivitonécuenia
itsa naexana, beveliajamatabécuenenécuenia
ponapona. Paxa Dioso pitorobicueniatsi
jumecoveénéta. Pacuenia bitso pibisiacuene
pexanaevi pijaneconi yabara cruzajavabelia
bacobematabiabarutatsi  pebeyaxuabinexatsi,
bajara pijinia pacuenia Jesucristo ata nacopata
cruzajavabelia = pecobematabiabarutsinexatsi.
9 Bajaraxuata Dioso méthévetsina matacotatsi.
Caponatsi  athébéabetsia peecaenexa paxa
Diosojavatatsia, pebaréevetsinexatsi daxitacuene.
10 Nexata bajaraponé itsa vénélivaisitaenatsi,
pematabacabéta yaiyataeya tonubenaenatsi
daxitajivi. Athébétatsia pejinavanapaevi,
mapanacuapijivi ata, petépaevimi ata,
pematabacabéta yaiyataeya tonubenaenatsi.
11 Nexata daxitajivijumai tsane Jesucristo yabara:
“Jesucristo rabaja cajena pepo petuxanené ” jai
tsane. Nexata daxitajivi yapétaena pacuenia paxa
Dioso bitso ayaijamatabécuenené.

Pacuenia Dioso pejumecovénétsivi pexania-
jailivaisi  pejumecovénétavanapaexae,  bepecotia
mapanacuataje yabara pelivaisi

12 Tajamonae bitso patacaasivavi, pacuenia
panejumecovénétame pamatacabi pacat-
sipaebaponaponatsi Dioso pejumelivaisi,
bajarapacuenia matatoxenetsia Dioso
pajumecovénétavanapare, aeconoxae XxXané tajé
pacavecuaponaponae atatsi. Pacaejivimé
canacujitsia cujunaviaya Dioso pajumecovénére.
Nexata épexaniacuene paexanavanapaename.
Tsipaji Dioso papecacapanepaevinexa.
13 Dioso rabaja pacajamatabécueneyavenona
panejamatabééthétovetsina  jitsipaeya  pane-
exanaenexa, pacuenia Dioso pacatojitsipa.
Dioso pacajamatabécuene caéjépaeyaexananua
paneexanaenexa bajarapacuene.

14 Daxitacuene  paexanavanapare  pa-

jamatabécuenenatsipaebinejevamé. Pétsa
anaeya namataenetsia najumenotsia
panabijatanemenua. 15 Bajarapacuenia itsa

pajinavanapaename, nexata daxita paxamé
aneconijibia jivi patsitajinavanapaename
Dioso papexixaemé. Nexata mapanacuapijivi
pibisiacuene pexanaevituatuajéta pajinavanapae
atamé tsane, itsajivi ata acuenebi tsane
pibisiacuenia papecabaracuaicuaijainexa.
Pacuenia pecotia itayota pitaquirijavata, bajara
pijinia pacuenia paxamé ata paitsimé tsane.
Bepapecotiamé tsane pexaniajailivaisi pane-
jumecovénétavanapaexae bajarapamonaejavata.
16 Bepapecotiamé tsane xaniavaetsia itsa patsita-
jumecovénétavanapaename bajarapamonaejavata

pexaniajailivaisi, Jesucristo pelivaisi. Bajara-
pacuenia itsa patsitajumecovénétavanapaename,
pacasivabaréyatsi tsane pamatacabi icatsia

Cristo patsianica. Bajarapacuenia pacasiv-
abaréyatsi tsane tsipaji baja yapétaenajé apo
tanacueratsijava asaéya tanacuenebijava
paxameéjavata. 17 Dioso pacasivabaréya

panenajamatabécuenerajutsixae ~ Diosojavabelia
panetojinavanapaenexa bajaraponé papecato-
jitsipaecuenia. Itsamonae nebeyaxuabijitsia
ata tsipae Cristo pelivaisi patacatsipaebixae,
xané itsiata nasivajamatabécuenebaréyané
tsipae. Tsipaji Cristo pelivaisi bajarapacuenia
patacatsipaebinexa, Dioso netocopata. Nexata
daxita paxamé pacayajavajamatabécuenebaréyatsi
tsane. 18 Bajarapacuenia paxamé ata
pajamatabécuenebaréyamére tsavanapae.
Paneyajavabaréyamérenua tsavanapae.

Timoteobeje Epafroditobeje yabara pelivaisi

19 TItsa  vajatuxanené  Jesus  jitsipa,
naxanitsiayo jamatabéitorobajé Timoteo
papecataenexalia. Pepatsicujinaerena, itsa
pacavénélivaisitaenatsi pacuenia pajinavanapame,
nejamatabécuenebaréyaya exanaejitsia.
20Bajaraponé caené nejamatabécuenejépa. Bajara-
poné bitso pacasivanajamatabéxaina xaniavaetsia
panejinavanapaenexa. 21 Daxita itsamonae
bitso najamatabéxaina  épenatojitsipaecuenia
pexanaenexa. Apo sivanajamatabéxainae
Jesucristo petonacuenebinexa. 22 Paxameé
baja payapétaneme pacuenia Timoteo
pacatsitaponapona pexaniajamatabécuenia.

Pacuenia itsamonae paxa penacuenebijava
bayavenona, bajara pijinia pacuenia Timoteo
neyavenona jivi tatsipaebaponaejava
pexanialivaisi, Jesucristo pelivaisi. 23 Bajaraxuata
jamatabéitorobajé = Timoteo  paxameéjavabelia
papecataenexalia.  Itsa yapétaenajé pacuenia
nexanaejitsia penaneconitsivi pejebabiabibota
tananeconitsiaponaponaejava yabara, nexata
bajaraxuacujinae pacatoitorobialiatsi Timoteo
papecataenexalia. 24 Xané jamatabéjumaitsiné

paxamé yabara: “Itsa Dioso netojitsipaena
xXané ata taponaenexa bajarabelia, nexata
neyavenonaena bepijia taponaenexa

tataenexalia Filipos tomarapijivi,” jamatabéjané
paxameé yabara.

25 Panetoitorobaremena rabaja vajabanané
Epafrodito pataneyavenonaenexamé
bajarapacuenia tanamatavenonaeepatota.
Nexata Jesucristo patonajuanacuenebajébeje.
Asaéyata panajuanacuenXané jamatabéjumaitsiné
paxamé yabara: “Itsa Diosoebajébeje, Dioso
apo pejumecovénétsivi paneitsacueniababiabi
atabeje. Nexata icatsia netsitaxanepana
bajaraponé patacatoitorobinexalia. 26 Majotaje
Epafrodito piavitanecujinae, jamatejema baja.
Nexata aeconoxae bitso jamatabépona pax-
ameéjavabelia papecataenexa. Bitso jamatabépona
tsipaji yapétane panevénélivaisitaejava pebitsojava
piavitanecuene. 27 Xaniajairabaja picani. Avitane
petépaejavabelianexa.  Itsiata baitsi jane Dioso

itaxutotsoniatanetsi. @ Xané ata Dioso nitaxu-
totsoniatane. Tsipaji itsa nevecuatepaeptslpa

Xané bitso najamatabéxainaejitsipajé.  Tsipaji

penaneconitsivi  pejebabiabibota taneetsixae
tanajamatabéxainaejavata, nevecuatépaejitsipa.
28 Bajaraxuata bitso jitsipajé bajaraponé
patacatoitorobinexalia panetaenexa, nexata
paxamé  panejamatabécuenebaréyanexa  itsa
pataneme icatsia bajaraponé. Nexata xané ata
paxamé yabara bevelia najamatabéxainaenajé.
29 Pacopiapitsianame bajaraponé bitso
jamatabécuenebaréyaya Dioso pejamatabécueneta

vajabananéxae. Pamonae jamatabécueneitsi
pacuenia bajaraponé jamatabécueneitsi,
payaiyataename. 30 Paxamé apo papatsi

atamérena maberenaje pataneyavenonaenex-
ameé, itsiata panejamatabécueneta bajaraponé
panetoitorobaremena taneyavenonaenexa.
Nexata bajaraponé neyavenonabiaba Cristo
pijacuene tatonacuenebijava. Bajaraxuacujinae
itsa avitane, imoxo picani petépae.

3

Pacuenia jivi Dioso pejitsipaecuenia betojina-
vanapa yabara pelivaisi

1 Tajamonae, palivaisi capanepaeya
pacatoyaquinatsi baja, bajarapalivaisi
pasivajamatabécuenebaréyamére Cristo

papijajivixaemé. Xané apo pacasivacueranaetsi
patacatoyaquinaenexa icatsia bajarapalivaisi.
Tsipaji xanepana icatsia panejumetaenexa
bajarapalivaisi. 2 Panayajivitaema pi-
ajamatabécuenebejevi, pamonae beaviri
pianaepanaevi.  Tsipaji raja bajarapamonae
apo aura pexanaejava yabara. Bajarapamonae

jamatabécuenenavéxaniabiaya jumaitsi tsabiabi
Jesucristo pijajivijavabelia: “Xanepana paxamé
ata papecaperabécaucubinexa judiovicuenia
Dioso pepacuene papecacapanepaenexa pani-
janeconivecua,” jai tsabiabi. 3 Nacaperabécaucutsi
ata tsipae, vajanacaperabécaucutsijava yabara,
Dioso pexitsi apo nacaexanae tsipae. Vaxaitsi
pepacuene vajanacacapanepaevinexa Dioso-
javabelia.  Tsipaji vajamatabééthétojavavetsina

najamatabécuenecopatatsi Diosojavabelia
vajanacacapanepaenexa. Jamatabécuenebaréyatsi
Jesucristo  pijajivixaetsi. Yapétanetsinua

pacuenia Dioso apo nacacapanepae tsipae
vajacuata vajaexanaejava pejamatabécueneta.
4 Ttsajivi itsa  caéjépaejitsipatsi  pijacuata
penacapanepaenexa Diosojavabelia judionéxae,
Dioso petonacuenebijava yabara ata,
nexata xané ata neCae_]EPae_]ltSIpa tajacuata
tanacapanepaenexa. > Xané picani mataitsingje.
Itsa baja xainajé ocho pamatacabibeje
tanaexanaecujinae, tajasalinaivicuenia neper-
abécaucuta. Baitsi neboupiperabécaucuta. Xané
raja tajasalinainémi Israelpijiné. Benjaminpijiné
pemomoxiyajuvénénéné. Taxa judioné.
Taena ata judiova. Xané picani fariseonéné.
Pacuenia fariseovi bitso jumecovénéta Dioso
Moiséspijinéta penajumecopatsilivaisi, bajara
pijinia pacuenia xané ata itsiné. 6 Daxita taja-
matabécuenesaéta caasaéné tajumecovénétsijava
Dioso  Moiséspijinéta  penajumecopatsilivaisi.
Jamatabécuenenavéxaniabajé tsaena bitso.
Jesis pelivaisi pejumecovénétsivi  yabara,
jumaitsiné tsabiabi: “Dioso  Moiséspijinéta

penajumecopatsilivaisivecua saicayalivaisi
jumecovénéta. Nexata bajarapamonae
bebeyejebatsi,”  jané tsabiabi. Nexata
Jesus pijajivi bejiobiaexanabiabajé. Dioso
Moiséspijinéta  penajumecopatsilivaisi,  bitso
Xaniavaetsia jumecovénétaponaponajé. Nexata
itsajivi ata acuenebi pejumaitsijava xané
yabara: “Pablo xaniavaetsia apo jumecovénétsi
Dioso Moiséspijinéta penajumecopatsilivaisi,”
pejaijava. 7 Daxita bajarapalivaisi yabara xané
picani sivabaréyané. “Itsa jumecovénétsianajé
bitso, netonamatamotsiana Diosojavabelia,”
jamatabéjané picani. Itsiata aeconoxae yapétaniji
daxita bajarapalivaisi piamatamobilivaisicuene.

Tsipaji baja najamatabécuenecopatajé
Cristojavabelia tanevecuaajibiaexanaenexa
tajaneconi. & Aeconoxae baja yapétaniji daxita
bajarapalivaisi piamatamobilivaisicuene.
Daxita bajarapalivaisivecua netonamatamota
tayapétaenexa Xaniavaetsia tajatuxanené
Jesucristo. Jesucristo  taneyajavapon-
aponaexae, nexata piamatamobilivaisi

tajumecovénétsijavami, copatajé baja. 9 Dioso
aneconijibia apo netae tajumecovénétsixae

Dioso Moiséspijinéta penajumecopatsili-
vaisi. Aeconoxae baja Dioso aneconijibia
netane tsipaji najamatabécuenecopatajé
Jesucristojavabelia tanevecuaajibiaexanaenexa
tajaneconi. 10 Tavajénaeyabelia  bitso
jitsipajé daxitacuenevecua tayapétaenexa
pacuenia Cristo jamatabécueneitsi. Pasaéta

Dioso matacotatsi Cristo  petépaejavavecua,
bajarapaasaé jitsipajé tayajavaponaponaenexa.

Cristo pijajivitonéxaené, jitsipajé xané ata
tanebejiobiaexanaenexa, tatépaenexa ata.
11 Tsipaji xané ata copiaevetaponaponajé Dioso
tanematacotsinexa tatépaejavavecua.

Pacuenia Pablo najamatabécuenesaéta
xaniavaetsia Cristo  peyajavaponaponaenexa,
pepatsinexa Dioso pijanacuayabetsia, yabara
pelivaisi

12 Xané apo jamatabéjumaitsiné:  “Daxita
baja Dioso pejitsipaecuenia toexanajé. Neja-
matabécuenecaéjépa baja tajumecovénétsinexa
pacuenia Dioso netojitsipa taexanaenexa,” apo
jamatabéjané.  Itsiata tavajénaeyabelia taneja-
matabécuene caéjépaponaenexa, caasaéné tsapon-
aponae taexanaejava pacuenia Dioso netojitsipa.
Jitsipajé  bitso  tajamatabécuenexanepanaejava
tavajénaeyabelia pacuenia Dioso netojitsipa.
Tsipaji  bajarapacuene yabara Jesucristo
nesivatépa. 13 Tajamonae, apo jamatabéjumaitsiné:
“Xané rabaja nejamatabécuenecaéjépa Dioso
tajumecovénétsinexa pacuenia Dioso netojitsipa
taexanaenexa,” apo jamatabéjané. Jume baja
cajena. Mapacuenia najamatabéxainajéje.
“Daxita  xua exanajé  Jesus pelivaisi
tajumecovénétsivajénaeya, nacofénétajé baja,”
jamatabéjané. Najamatabécuenesaétajé
Xaniavaetsia tatoponaponaenexa Dioso.
Pacuenia pebitsojinaené pecujinaejinaejava
penayacobijavata, nasaéta pepatsinexa
petocaéjétsijavabeliatsi, bajara pijinia pacuenia
Xané ata najamatabécuenesaétajé xaniavaetsia
tatoponaponaenexa Dioso. Tavajénaeyabelia

najamatabécuenesaétajé taexanaenexa
pacuenia Dioso netojitsipa. Bajarapacuenia
najamatabéxainaponaponajé. 14 Pacuenia
pecujinaejinaené nasisaéta penacanabinexa
perajutsinexatsi premiovénéjava, bajara
pijinia pacuenia najamatabécuenesaétajé.

Najamatabécuenesaétajé xaniavaetsia tatopon-
aponaenexa Dioso tanerajutsinexa athébétatsia
taxainaejavanexa tayajavaponaponaexae
Jesucristo.

15 Daxita pamonae xaniavaetsia jume-
covénétavanapa Dioso, bajarapamonae ata
benajamatabécuenesaétavanapa Xaniavaetsia
petojinavanapaenexa Dioso. Itsa abaxé paxamé
saicaya itsajamatabécuene paxainame, nexata
Dioso pacayapétaeyaexanaena saicaya abaxé
itsajamatabécuene panexainaejava. 16 Nexata
palivaisivajéto jumeyapétanetsi pexaniajailivaisi,
bajarapalivaisi bejumecovénétavanapatsi.
Becaasaé tsavanapaetsinua vajavajénaeyabelia
orijibia vajajumeyapétaeponaenexa.

17 Tajamonae, pacuenia baja pacatsi-
taponaponatsi, bajara  pijinia  pacuenia
paxamé ata pajinavanapare. Itsamonae
paxaméyajuvénévi  Xaniavaetsia  jinavanapa
pacuenia pacatsitaponaponatsi. Bajarapamonae

ata panaitaxutocaevetsianame paxamé
ata Xaniavaetsia panejinavanapaenexa
pacuenia bajarapamonae jinavanapa.

18 Ayaibitsaétoxaneto paxameéyajuvénévi apo jume-
COVénétsi Jesucristo cruzata pesivatépaejavatsi
pecapanepaenexatsi.  Bajarapamonae yabara
pacatsipaebatsi baja anijatoné. Itsiata icatsia

aeconoxae Yyaitaxutonueya pacatsipaebianatsi.
19 Mapanacuaje pecopiarucaematacabita,
bajarapamonae Dioso verebiabianatsi. Tsipaji
bitso jitsipa pijacuata penatojitsipaecuenia
pexanavanapaenexa. Piauracuene exanabiabi
ata, jamatabécuenenavéxaniabiaya jamatabéjumaitsi

tsabiabi: “Pexaniacuene _ bitso  vaxaitsi
exanavanapatsi,” jamatabéjai tsabiabi
bajarapamonae. Emapanacuapijicuene  saya

sivanajamatabéxainabiaba. 20 Vaxaitsi baja cajena
jinavanapaenatsi Dioso pijanacuatatsia. Bajarax-
uata copiaevetavanapatsi vajatuxanené Jesu-
cristo pepatsijavatsica vajanacacapanepaenexa

Dioso pijanacuayabetsia. 21 Vajaperabéto
vereverecaena. Itsiata vajatuxanené Jesus
nacaperabéitothianaena. Nexata pacuenia

bajaraponé perabéitsi athébétatsia, bajara
vaxaitsi ata perabéitsitsi tsane. Nexata pasaéta
Jesus caéjépatsi pitorobinexa daxitacuene,
bajarapasaéta nacaperabéitothianaena.

4

Pacuenia vaxaitsi besivabaréyatsi tsabiabi va-
jatuxanené Jesucristo yabara pelivaisi

1 Tajamonae bitso patacaasivavi, pacaitax-
anatsi. Bitso jamatabépacatanetsi. Bitso
pacasivajamatabécuenebaréyatsi. Tsipaji
Xaniavaetsia pajumecovénétavanapame  Jesus
pelivaisi  pacuenia baja  pacatsipaebatsi.
Pajamatabécuenesaémére  tsavanapae  paco-
patsinejevamé  panejumecovénétsijava  Jesus
pelivaisi.

2 Papetirivamébeje, Evodia Sintique, paxameébeje
pacatoyaquinatsibeje patacaitavetsinexabeje
mapacueniaje. Pétsa baja icatsia pematatsénéa
namataenetsia panajumeanaenotamebeje.
Panajamatabécuenejéparebeje  Jesus  pelivaisi
panejumecovénétsivaxaebeje. 3 Xamé ata
Xaniavaetsia taneyavenonaenémé Dioso
pijacuene tanacuenebijava, catoyaquinatsi.
Jitsipajé neyavenonaenexa bajarapapetirivabeje,
penabarajamatabécuenexanepanaenexabeje
namataenetsia icatsia penajumeanaenot-
siyanivabeje. Bajarapovabeje bitso neyavenon-

abeje tatsipaebijava itsamonaejavabelia
pexaniajailivaisi pecapanepaelivaisinexatsi
Diosojavabelia. Bajarapacuenia Clemente

ata neyavenona. Itsamonae ata patanajua-
nacuenebivi, bajarapacuenia neyavenona.
Daxita baja bajarapamonae vénérubena Dioso
pijabaxutota, itsa pabaxutota vénéyaquinarubatsi
pamonae pexainaevinexa matacabi apo
pevereverecaejava.

4 Jesus pelivaisi panejumecovénétsivixae,
pajamatabécuenebaréyamére daxitamata-
cabijavabelianexa. Icatsia pematatsénéa
pacajumaitsitsi. iPajamatabécuenebaréyamére
tsavanapae! 5 Jamatabécuenexanepanaeya
Xaniavaetsia pajinavanapaename daxitajivi
papecajamatabécueneyapétaenexa. Tsipaji
rabaja vajatuxanené imoxoyo pevajénae
pepatsinexatsica.

6 Pétsa pajamatabécuenebéjamé itsacuene-
javayo ata yabara. Biji rajane pavajére
Diosojavabelia  daxitacuenejavané  yabara.

Pexaniajamatabécuenenua parajutabiabare
Dioso papecayavenonaejavané yabara.
7 Nexata Dioso pacajamatabéjemayaexanaena
panejamatabécuenebéjaiyaniva. Pexaniacuene
bitso bajarapajamatabécuene. Dioso itsa nacaja-
matejemayaexana vajajamatabécuenebéjaiyaniva,
itsiata apo yapétaetsi pacuenia nacajamate-

jemayaexana vajajamatabécuenebéjaiyaniva.
Dioso itsa pacajamatejemayaexanaena
panejamatabécuenebéjaiyaniva, nexata  apo

pajamatabécuenebéjamé tsane. Jesucristo itsa
pajumecovénétavanapame, daxitacuene yabara
panenajamatabéxainaejava atavecua Dioso
pacaevetsiana.

Pacuenia benajamatabéxainabiabatsi
€pexaniacuene yabara pelivaisi

8 Tajamonae, pecotocaevilivaisi  paca-
toyaquinatsi  mapacueniaje. Panaja-
matabéxainabiabare  @pexaniajailivaisi ~ yabara.
Panajamatabéxainabiabarenua ~ panenayaiyatae-

cuene ata yabara. Panajamatabéxainabiabarenua
xXua xXanepana paneexanavanapaenexa.

Panajamatabéxainabiabarenua Dioso pa-
pecajamatabécuene baréyayaexanaenexa.
Panajamatabéxainabiabarenua xXua jivi
baracuaicuaijaijitsia pexaniacuenia. Panaja-
matabéxainabiabarenua daxita Xua pexaniacuene.
Panajamatabéxainabiabarenua Xua yabara Dioso
pacabareéyataejitsia.

9 Daxita pacuenia pacatsipaebatsi, pacuenia
pacatsitaponaponatsinua, bajarapacuenia paex-
anavanapare. Nexata Dioso, poné pacajamateje-

mayaexanaejitsia panejamatabécuenebgjaiyaniva,
pacayajavaponaponaena.

Pacuenia Filipos tomarapijivi ofrenda tojebabi-
abatsi Pablonexa yabara pelivaisi

10 Vajatuxanené bitso neja-
matabécuenebaréyayaexana. Tsipaji  baja
paxamé icatsia panesivanajamatabéxainame
pataneyavenonaenexameé. Nexata baja icatsia
ofrenda panetoitorobaremena. Bajayajebi
apo panetoitorobi atamé ofrenda, itsiata
paxamé yabara apo jamatabé&jumaitsiné: “Apo
jitsipae  raeta icatsia taneyavenonaenexa
bajarapamonae,” apo jamatabéjané. Jume cajena.
Yapétaniji pacuenia picani jamatabépanetoitorobi
atamé ofrenda pataneyavenonaenexameé, itsiata
apo pacacuenecaéjépae patanetoitorobinexameé.
11 Apo pacatoyaquinaetsi = mapacueniaje
ofrenda patanetoitorobivajénaeyamé bitso
tanamatavenonaexae itsacuenejavayo.
Dioso tanejamatejemayaexanaexae taja-
matabécuenebéjaiyaniva  daxitacuene yabara,
sivajamatabécuenebaréyané saya Xuayovajéto
xainajé. 12 Yapétaniji pacuenia ponaponajé,
pamatacabi tsiquirijavayo xainae atané.
Yapétanijinua pacuenia ponaponajé pamatacabi
ayaijava xainajé. Yapétanijinua pacuenia
jamatabécuenebaréyanéjitsia daxitamatacabi-
javabelianexa. Nexata itsa xainajé daxita
tanamatavenonaejavaxi, baréyané. Apo
xXainae atané itsacuenejavayo ata, itsiata
baréyané tsabiabi. 13 Nejamatabécuenecaéjépa
tanajamatabécuenesaétsinexa daxitacuene

yabara. Tsipaji Cristo pesaéta neja-
matabécuenecaéjépaeyaexana. 14 Itsiata baitsi jane
paxameé pexaniacuene bitso panetoexaname itsa
panetoitorobaremena bajarapaofrenda bitso
tanamatavenonaejavata.

15 Payapétaneme rabaja = mapacueneje.
Pamatacabi copiaya tsipaebanajetarucajé
jivi  pecapanepaelivaisinexatsi =~ Macedonia
nacuajava, paxamé paFilipos tomarapijivimé
panijanacuavecua itsa ponajé, paxameé pan-
erajutame ofrenda pataneyavenonaenexameé.

Itsatomarapijivi, Dioso  pejumecovénétsivi
ata, apo nerajutsi ofrenda bajarapacuenia
taneyavenonaenexa. Epaxamé  itsiata

paneyavenoname. 16 Nexata bajaraxuacujinae,
itsa abaxé ponaponajé Tesalonica tomarata,
panetoitorobabiabame icatsia ofrenda anijatoné
tanamatavenonabiabijavata. 17 Sivabaréyané
tsabiabi  itsa  panetoitorobabiabame  ba-
jarapacuenia. Itsiata apo sivabaréyané
tsabiabi tanetoxanepanaexae bajarapacuenia
pataneyavenonaejavameé. Jume baja cajena. Biji
rajane sivabaréyané tsabiabi bajarapacuenia
pataneyavenonaejavameé. Tsipaji  juya
paxainaejitsiamé Diosojavabelia papecarajut-
sijavanexa athébétatsia. 18 Nexata pitajé daxita
patanetoitorobijavamé Epafroditota. = Xainajé
baja nexata bitso ayaijava, tanamatavenonaejava
matatoxenetsia. Xua panetoitorobame
ofrendacuenia, tsitapexaniacuenetsi  Dioso.
Bajaraxua  Dioso sivajamatabécuenebaréya.
19 TajaDioso Dbitso pexainaené. Nexata

pacarajutsiana daxita pacuenia panamatavenon-
ame. Bajara pijinia pacuenia ayaijava Dioso
pacarajutsiana Jesucristojavabelia xaniavaetsia
panenajamatabécuenecopatsixae. 20 jVaxa Dioso
ayaijamatabécuenené daxitamatacabijav-
abelianexa! Bajara itsi tsane.

Pacuenia Pablo tonajumeitoroba Dioso pejume-

covénétsivi pebajacobinexatsi yabara pelivaisi

21 Nebajacobiana paxameéjavata daxita Jesus pe-
livaisi pejumecovénétsivi, pamonae Dioso pija-
jivi.  Dioso pijajivi, pamonae Xanéjavata jina-
vanapa, pacabajacobalia. 22 Daxita Dioso pija-
jivi, mapatomarataje pejinavanapaevi, pacabaja-
cobalia. Romanonacua pepo pevetsiné pijabota
penacuenebivi ata bitso pacabajacobalia.

23 Pacatovajétabiabatsi Diosojavabelia, vajatux-
aneneé Jesucristo papecayavenonabiabinexa. Ba-
jara itsi tsane.

